
laki bernama Tjoen Sing. Entji sendiri poenja
nama Hing Goan. Doeloe entji soedah bertoenangan sama Bwee Kwee poenja anak, jang bernama Bwee Liang Giok. Tida njana sekali
jang entji boleh dapet tjilaka dikaniaja oleh Louw Kie, sampe entji disoeroe pergi hohoan. Tempo entji pergi, Bwee Liang Giok dan Tjoen Sing ada anter sampe di wates negri. Tempo maoe bepisah, entji ada kasih pada itoe Bwee Liang Giok satoe toesoek konde boewat tanda mata. Sekarang ini entji tiada taoe, kenapa itoe barang boleh ada sama soedara. Tempo entji tanjak, soedara bilang, soedara dapet itoe barang dari entia. Entji pikir, kaloe itoe barang sampe djatoeh di tangan lain orang, tentoe Bwee Liang Giok soedah mati, dan kaloe begitoe, entji djoega tida bisa tinggal lagi di ini doenia: entji maoe mati sadja.

Beloen sampe Ien Ing menjahoet, Tjoen Hiang lantas berkata: Kaloe Siotjia sakit dari sebab perkara itoe, nantilah saja bilang
terang. Itoe toesoek konde boekan Loïa jang kirim, tapi Bok Siang Kong jang poenja.  Saben hari itoe Bok Siang Kong boewat main toesoek konde itoe sembari nangis. Saja lihat bagitoe, saja lantas main-main dan tjoeri itoe toesoek konde boewat ganggoe dia. — Betoel sadari Bok Siang Kong kahilangan itoe toesoek konde, dia lantas tida inget makan, tida

